



FEDERALNO MINISTARSTVO OBRAZOVANJA I NAUKE, ulica Ante Starčevića bb, Mostar (u daljem tekstu: Ministarstvo), kojeg zastupa federalna ministrica obrazovanja i nauke prof. dr. Jasna Duraković
i
__________________, ul. _______, kojeg zastupa _______, kao Nosilac projekta                                                                                        

zaključili su 
U G O V O R
o finansiranju i  realizaciji naučnoistraživačkog projekta
„_____________________________“

Član 1.
 
Predmet ovog Ugovora je finansiranje naučnoistraživačkog projekta „________“, čiji je voditelj  ______________.
Član 2.

Ministarstvo će finansirati naučno-istraživački projekat iz člana 1. ovog Ugovora u iznosu od ________ KM (slovima: __________ konvertibilnih maraka).
U skladu sa stavom (1) ovog člana, sredstva se dodjeljuju namjenski, uz utvrđivanje liste prihvatljivih troškova, u skladu sa troškovnikom iz finansijskog plana u prijavi projekta, kako slijedi: _______________________________________________________________

Član 3.

U slučaju sufinansiranja projekta, gdje je treća strana donator (međunarodni i/ili domaći) ili neka druga javna institucija (drugo ministarstvo ili druga međunarodna institucija), korisnik i/ili njegovi partneri (aranžmani sufinansiranja), korisnik sredstava je u projektu obavezan definirati aktivnosti i/ili troškove koji će se finansirati iz ličnih sredstava ili sredstava trećih strana, a sve s ciljem izbjegavanja eventualnih nejasnoća i konflikata koji bi potencijalno mogli utjecati na provođenje programa i projekta.

U skladu sa stavom (1) ovog člana, Korisnik sredstava će lično finansirati ___________________, dok će treće strane finansirati _____________________________. 

Finansijski plan projekta kojim aplicira Korisnik sredstava na javni poziv, obavezan je sadržavati sve informacije o sufinansiraju ličnim sredstvima i sredstvima trećih lica.

Član 4.


Sredstva iz člana 2. ovog Ugovora dodijelit će se jednokratno iz sredstava utvrđenih u razdjelu 54. pozicija „Transfera za razvoj institucija nauke i podsticaj NIR od značaja za Federaciju BiH“, ekonomski kod 614300 u Budžetu Federacije Bosne i Hercegovine za 2024. godinu, analitički konto 614322 – kod projekta 1000065, označenih u Odluci o usvajanju programa utroška sredstava s kriterijima raspodjele sredstava dijela tekućih transfera utvrđenih Budžetom Federacije Bosne i Hercegovine za 2024. godinu Federalnom ministarstvu obrazovanja i nauke, pod tačkom I; stav 5. „Program raspodjele sredstava Transfera za razvoj institucija nauke i podsticaj NIR od značaja za Federaciju BiH“, redni broj 1. „Podrška naučno-istraživačkim i istraživačko-razvojnim projektima“.
Sredstva iz člana 2. ovog Ugovora će biti uplaćena na račun broj: _______, otvoren kod ______ bank d.d. BiH, ID broj: __________.
Član 5.

         Nosilac projekta, odnosno Voditelj projekta se obavezuje da će obaviti naučnoistraživački rad pod nazivom „___________”, a prema programu rada razrađenom po mjesecima u naučnoistraživačkom projektu, uz poštivanje predviđenog obima i metoda istraživanja, broja i struke istraživača, specifikacije materijalnih troškova, usluga i nabavke dodatne opreme. 
          Nosilac projekta, odnosno Voditelj  projekta je obavezan da doznačena sredstva troši namjenski, isključivo za realizaciju projekta, odnosno naučnoistraživačkog rada, a u skladu sa dostavljenim Finansijskim planom projekta. 
U cilju nadzora nad namjenskim trošenjem sredstava iz člana 2.ovog ugovora, Nosilac projekta, odnosno Korisnik sredstava je obavezan:

a)
uredno voditi obaveznu dokumentaciju kojom dokazuje namjensko trošenje doznačenih sredstava, 

b)
uredno zavesti u knjige i sa pažnjom dobrog privrednika postupati sa imovinom (opremom i sl.) koja se nabavlja iz doznačenih sredstava, uz obavezu vidljivosti rezultata, prijenosa vlasništva, korištenja rezultata i opreme ako su proizišli iz finansiranih aktivnosti,

c)
podnijeti blagovremeno izvještaj o aktivnostima i svakodobno finansijski izvještavati Ministarstvo, te voditi odvojeno knjigovodstvo ukoliko je predviđeno otvaranje posebnog transakcijskog računa, 

d)
omogućiti terenske posjete predstavnika Ministarstva u cilju nadzora i praćenja realizacije projekta,
e)
omogućiti uvid u finansijsko poslovanje i druge administrativne i projektne obaveze korisnika sredstava, 

f)
Korisnik sredstava je obavezan da kvalitetno i profesionalno izvršava sve poslove koji su predmet ovog Ugovora, a posebno je dužan u utvrđenom roku dokumentirano izvijestiti Ministarstvo o realizaciji projekta i neposredno sarađivati sa predstavnicima Ministarstva zaduženim za praćenje namjenskog utroška sredstava tekućih transfera

g)
Korisnik sredstava je obavezan u svojim projektima, promotivnim i drugim projektnim materijalima istaknuti da je Ministarstvo finansiralo/sufinansiralo projekat, odnosno voditi računa o primjeni Uredbe o načinu korištenja naziva Vlade Federacije Bosne i Hercegovine u projektima koji se u potpunosti ili djelomično finansiraju sredstvima iz Budžeta Federacije Bosne i Hercegovine, sredstvima privrednih društava sa učešćem državnog kapitala iz nadležnosti Federacije Bosne i Hercegovine, te sredstvima pravnih lica osnovanih od strane Federacije Bosne i Hercegovine i Vlade Federacije Bosne i Herecgovine („Službene novine Federacije BiH“, broj 32/22).
Član 6.

     
Projekat traje od ________ do ________.

Mjesto realizacije projekta je ______________.
Po završetku istraživanja, najkasnije u roku od 30 dana, odnosno najkasnije u roku od 12 mjeseci od dana uplate sredstava na račun Korisnika sredstava, Nosilac projekta, odnosno Voditelj projekta  je dužan dostaviti Finansijski izvještaj o namjenskom utrošku dodijeljenih sredstava na propisanom obrascu i sa odgovarajućim dokazima, a u skladu sa kriterijima konkursa (obrazac NIP-1). Finansijski izvještaj o namjenskom utrošku dodijeljenih sredstava mora obavezno sadržavati sljedeće podatke sa priloženim dokumentima: ukupno ostvarene prihode za realizaciju projekta, s iznosima učešća svih sufinansijera, uključujući i vlastito učešće, te analitičku evidenciju ostvarenih troškova vezanih za realizaciju projekta s kopijama finansijsko-računovodstvenih dokumenata na osnovu kojih su izvršena plaćanja, a posebno:

· kopiju potpisanih ugovora sa angažovanim istraživačima, te finansijsku dokumentaciju kojom se dokazuje da je izvršena isplata ugovorenih naknada i  pripadajućih poreza i doprinosa u skladu sa zakonom, 

· kopiju faktura sa fiskalnim računom za načinjene materijalne troškove ili nabavke sredstava, te svu finansijsku dokumentaciju kojom se dokazuje da je izvršeno plaćanje navedenih troškova ili nabavke sredstava, i

· ako su u okviru projekta bila planirana i odobrena terenska istraživanja van sjedišta Nositelja projekta, kao dokaz da su ista izvršena uz putni nalog obavezno se prilaže kopija nekog od slijedećih dokumenata: avio, autobusna ili vozna karta; račun o točenju goriva ili račun o plaćenom smještaju u mjestu krajnje destinacije na kojoj je obavljeno istraživanje; račun o plaćenoj putarini u tranzitu prema mjestu krajnjeg odredišta istraživanja.
Po završetku istraživanja, najkasnije u roku od 12 mjeseci, Nosilac projekta, odnosno Voditelj projekta  je dužan dostaviti Izvještaj o toku i naučnim rezultatima istraživanja na propisanom obrascu i sa odgovarajućim dokazima, a u skladu sa kriterijima konkursa (obrazac NIP-2).
Obrasci NIP-1 i NIP-2 su dostupni na službenoj web stranici Ministarstva www.fmon.gov.ba .

Korisnik sredstava obavezan je arhivirati i čuvati dokumentaciju, uključujući računovodstvenu dokumentaciju prema važećim zakonskim odredbama o arhiviranju i čuvanju knjigovodstvene dokumentacije. 

Korisnik sredstava je upozoren da sva dokumentacija o provođenju programa i projekata koji se finansira na osnovu ovog ugovora mora biti na raspolaganju organima zaduženim za budžetski nadzor i vanjsku reviziju u javnom sektoru u skladu sa ovlaštenjima definiranim posebnim zakonima.
Član 7.

Promjene odredbi ovog ugovora, koje se tiču mjesta i vremena realizacije projekta moguće su uz obrazloženu molbu Korisnika sredstava, te navođenje razloga zbog kojih projekat nije u roku realiziran, a što Ministarstvo cijeni u svakom pojedinačnom slučaju.
Član 8.
Nosilac projekta, odnosno Voditelj projekta je dužan  odobrena i doznačena sredstva utrošiti u skladu sa namjenom i prema pozitivnim zakonskim propisima, odnosno realizovati naučnoistraživački projekat u roku od 12 mjeseci od dana uplate sredstava na njihov račun.

Ukoliko Nosilac projekta, odnosno Voditelj projekta u ugovorenom roku potpuno ili djelimično ne realizuje  projekt koji je predmet ovog Ugovora, izvršit će povrat neutrošenih sredstava uplatom na transakcijski račun Budžeta Federacije BiH broj: 102-050-00001066-98; budžetska organizacija 5401001; vrsta prihoda 722719; šifra općine 180.
Ukoliko ni nakon opomene od strane Ministarstva, Korisnik sredstva ne realizira projekat, odnosno ne izvrši povrat sredstava iz člana 2. ovog ugovora, Ministarstvo će putem nadležnih organa poduzeti odgovarajuće aktivnosti na naplati duga i štete koju bi pretrpilo.
Član 9.

Izuzetno, Ministarstvo može produžiti rok realizacije projekta iz prethodnog člana na osnovu opravdanog zahtjeva Nosioca i Voditelja projekta. 


U slučaju da Ministarstvo odobri produženje roka realizacije projekta, sa Voditeljem projekta će sklopiti aneks na ovaj Ugovor.


Ministarstvo neće snositi nikakve dodatne troškove i obaveze, niti Nosilac projekta, odnosno Voditelj projekta ima ovlaštenje da takve obaveze stvara u ime Ministarstva.
Član 10.

          Ministarstvo će svakodobno vršiti nadzor nad namjenskim utroškom sredstava iz člana 2. ovog Ugovora.

Ukoliko Nosilac projekta, odnosno Voditelj projekta ne dostavi Izvještaj o toku i naučnim rezultatima istraživanja ili ne dostavi Finansijski izvještaj o namjenskom utrošku dodijeljenih sredstava ili sredstva utroši nenamjenski, Ministarstvo će putem nadležnih organa poduzeti odgovarajuće mjere u skladu sa zakonom.
Član 11.
            Savjet za nauku Ministarstva će izvršiti ocjenu naučnih rezultata istraživanja naučnoistraživačkog projekta, dok će Sektor za nauku i tehnologiju Ministarstva izvršiti finansijsku kontrolu namjenskog utroška sredstava iz člana 2. ovog Ugovora.

Član 12.

            Nosilac projekta je dužan obezbjediti uslove za realizaciju projekta Voditelju naučnoistraživačkog projekta, u skladu sa ovim Ugovorom i u punom iznosu doznačenih sredstava.
           Na sredstva doznačena po ovom Ugovoru ne može se primjeniti eventualna odrednica pravila ustanove o izuzimanju određenog procenta od doznačenih sredstava na žiro račun Nosioca projekta za bilo koju namjenu. 
Član 13.

           Nosilac projekta, odnosno Voditelj projekta se obavezuje da će, u slučaju javnog objavljivanja rezultata projekta ili njihovih pojedinih djelova, na odgovarajući način navesti Ministarstvo, kao finansijera projekta i dostaviti Ministarstvu primjerak objavljenog rada.

 Ministarstvo zadržava pravo da apstrakt ili zaključke istraživanja objavi u posebnoj publikaciji uz poštovanje intelektualnih, vlasničkih i drugih prava autora. 

Član 14.

          Nosilac projekta, odnosno Voditelj projekta potpisivanjem ovog Ugovora prihvata da će u okviru odobrenih sredstava postići naučni rezultat ili rezultate navedene u projektu.

Član 15.

     
Ugovorne strane su saglasne da će se evaluacija učinaka/efekata dodijeljenih budžetskih sredstava provesti od strane Ministarstva, čime će biti izvršena procjena srednjoročnih i dugoročnih efekata programa/projekta u odnosu na utvrđene prioritete koji su finansirani. 

Procjenom će se utvrditi da li su se dodijeljenim sredstvima (realizacijom programa i projekata) ostvarili postavljeni ciljevi, odnosno očekivani rezultati prema utvrđenim prioritetima, odnosno u kojem je stepenu pojedinačni program i projekat doprinio ostvarivanju ciljeva.

Evaluacija učinaka/efekata obuhvata sljedeće:

a) analizu rezultata na nivou više projekata u okviru određene programske oblasti i   finansiranog programa u cjelini,

b) analizu finansijskih pokazatelja prema programskim oblastima, odnosno analiza odnosa planirana za dodjelu i utrošena sredstva,

c) analizu učinkovitosti dodijeljenih budžetskih sredstava, odnosno analizu odnosa utrošenih sredstava i ostvarenih direktnih i indirektnih rezultata, odnosno efekata.
Član 16.

     
U slučaju spora po ovom Ugovoru nadležan je Općinski sud u Mostaru.

Član 17.

       
Ovaj Ugovor sačinjen je u četiri istovjetna primjeraka, od kojih dva primjerka zadržava Ministarstvo, a po jedan zadržava Nosilac projekta i Voditelj projekta.        

     NOSILAC PROJEKTA                                                              M I N I S T R I C A
   _____________________                                                     prof. dr. Jasna Duraković
      VODITELJ PROJEKTA
_________________________
Broj :                         
 

                                               Broj: 05-35-______-1/24
________, _________ 2024. godine                                                     Mostar, ______.2024. godine       

